
sþ. 166. Tillaga til þingsályktunar [91. mál]
um sjálfvirka símstöð fyrir ísafjörð og kauptúnin við lsafjarðardjúp.

Flm.: Kjartan J. Jóhannsson, Sigurður Bjarnason.
Alþingi ályktar að fela ríkisstjórninni að láta landssímann koma upp sjálfvirkri

sÍmstöð fyrir ísafjörð, Hnífsdal, Bolungavík og Súðavík, eins fljótt og verða má;
enn fremur að láta hraða þeim framkvæmdum, sem áformaðar eru til þess að bæta
símasamband Vestfjarða við aðra landshluta.

Greinargerð.
Símakerfið á ísafirði er að mestu leyti grafið í jörð og svo fullkomið. að ekki

mun þurfa að breyta því verulega, þótt sjálfvirk stöð kæmi til. Símstöðvarhúsið
hefur líka verið endurbætt verulega nýlega, og er talið sennilegt, að rúm muni í
húsinu fyrir nýjustu gerðir sjálfvirkrar símstöðvar af hæfilegri stærð. Ef þetta reyn-
ist svo, verður kostnaður við það að koma stöðinni upp viðráðanlegri en ef byggja
þyrfti sérstakt nýtt hús fyrir stöðina.

Um sjálfvirkar stöðvar í kauptún unum við Djúp er það að segja, að mikil nauð-
syn er á, að þau geti verið í sem tryggustu símasambandi við Ísafjörð allan sólar-
hringinn, bæði vegna atvinnuveganna og öryggis. Um það, hvernig því verður bezt
komið við tæknilega, fer að sjálfsögðu eftir tillögum sérfræðinga landssímans.

Hér er um að ræða mikið hagsmunamál ísafjarðarkaupstaðar og nágranna-
byggðarlaga hans. Telja flm. þessarar þingsályktunartillögu því bera brýna nauð-
syn til þess, að því verði hrundið í framkvæmd hið fyrsta. Nokkuð á fimmta þús-
und manns búa í þessum byggðarlögum. Fjárhagslegur grundvöllur fyrir sjálfvirkri
símaþjónustu þar er því augljóslega fyrir hendi.


